
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે

અંગદ - લાખવરાં દૂધવડે, કાલવીએ કાજળને;

બામતા ન શમે તેની, કાલવતાં કાયરી;

બ્હેકની બરાસ માંય, લસણ લોટાઓ લાખ;

ગંધ ગુણ ઘણી ઘણી, શોભે નહીં સાયરી;

કોટિ કલ્પ કાગ વસે, માનહિ સરોવરમાં;

થાય નહિ હંસ હેત, જુગમાંહે જાહરી;

દશકંધ ધંધ ધાયે, ચતુર ન ચિત્ત અયે;

અંગદ કહે ટેવ તેવી, કર્મ ફૂટ્યા તાહરી.  ૨૮

ક - રીશ ચઢી રાવણને,કોપિયો કૃતાંત કાળ;

હુકમ કર્યો હાથ વડે, હઠીલે હજૂરમાં;

રાવણ - મારી નાંખો મૂરખને, મત્ત કરે માન માટ;

શું જુઓ છો સભા સહુ, શોક ભારે શૂરમાં;

શીદ એનું બોલ્યું સાંખો, ઊડાડી આકાશે નાંખો;

કાપો પૂછ કિંકરનું, નાક છેદો નૂરમાં;

વડા શું વિવાદ વડે, ફરી ન કો આવી ચઢે;

પ્રાજે કરો ત્યાંય પડે, લાખીણા લંગૂરમાં ! ૨૮

ક - શિંગાળા ધીંગાળા ધાયા, અંગદના પાણ સહાયા;

દેખે રાય રાણા શૂર, શોભા પામે સાથમાં;

ઝ઼બકે તલવાર તીર, વીંટીઓ વાનર વીર;

અંગ શતખંડ કરો, વકારે બૌ વાતમાં;

મારો મારો કહે મૂઢ, પ્રાક્રમ દેખાડે પ્રૌઢ;

ગૂઢ ઘણા ઘાવ કરે, હથિયારાં હાથમાં;

જીવતો ન પામે જાવું, ખરે દિલે આપો ખાવું;

કીધો ક્રોડ જોધ, બળવંત લીધો બાથમાં.  ૨૮



છપ્પા.

રુઠ્યો રાવણરાય, ધીર ધસમસતો ધાયો;

મારી મૂઠ મરોડ, શૂર પૂછેથી સહાયો;

પાગરણ પરિયટ પેર, ઝ઼ાપટી ઝીંકે જ્યારે;

અંગદે સમર્યા રામ, તનથી ફૂલ્યો ત્યારે;

